
IZVJEŠTAJ O OSTVARENJU GODIŠNJEG PLANA IMPLEMENTACIJE

STRATEGIJE RAZVOJA OPĆINE JABLANICA  ZA 2021. GODINU
Jablanica,  april  2022. godine
IZVRŠNI SAŽETAK 

Izvještaj o implementaciji Strategije integrisanog razvoja Općine Jablanica 2014-2023 (revidirana za period 2019-2023.) ima za cilj da pokrene sve bitne aktere na razmišljanje i doprinese boljem donošenju odluka o realizaciji strateških prioriteta ekonomskog sektora, društvenog razvoja i sektora zaštite životne sredine, u okviru 10 definisanih sektorskih ciljeva.

Operativni plan implementacije Integralne strategije razvoja općine Jablanica za 2021. godinu sa programom realizacije kapitalnih investicija donesen je na IV sjednici Općinskog vijeća Jablanica održanoj dana 26.02.2021. godine.
U Planu implementacije strategije razvoja za 2021. godinu predviđena je implementacija 35 projekta/mjera, od čega 29 projekata odnosi se na prenešene, ranije započete projekte i 6 projekata koji započinju u 2021. godini.
Ukupna vrijednost planiranih projekata iznosi 3.529.084,00 KM, od čega 1.167.400,00 KM sredstva su planirana u budžetu Općine Jablanica. Za realizaciju ovih projekata planirana su i eksterna finansijska sredstva u iznosu od 2.361.684,00 KM.
Od 35 projekata/mjera, čija je implementacija planirana u 2021. godini, od početka njihove implementacije do sada, u cijelosti ili djelimično, realizovan je 31 projekat/mjera, što iznosi 88,57 % realizacije.

Ukupna vrijednost implementiranih projekata u 2021. godini je 2.516.591,11 KM ili 70,53% u odnosu na planirano. Od ukupne vrijednosti realizovanih projekata 906.935,83 KM obezbijeđeno je iz budžeta Općine Jablanica i 1.609.655,28 KM iz eksternih sredstava.

U pogledu ključnih prioriteta i fokusa u ekonomskom sektoru za 2021. godinu realizovane su mjere i projekti iz oblasti unapređenja poslovnog okruženja i zapošljavanja. Provedene mjere imale su za cilj smanjenje broja nezaposlenih na području općine Jablanica, skraćivanje trajanja vremena nezaposlenosti, kao i povećanje sposobnosti i aktivnosti poslovnih subjekata.

Prioriteti društvenog sektora bili su unaprjeđenje socijalne i zdravstvene zaštite stanovništva. U okviru društvenogovog sektora realizovane su i projekti usmjereni na unaprjeđenju sportskih sadržaja na području općine Jablanica.
Najznačajniji projekti sektora zaštite okoliša čije su aktivnosti realizovane u toku prethodne godine bili su projekti na uređenju putne infrastrukture i javnih površina. 

1. UVOD 

Cilj ovog izvještaja je da na jednostavan i jasan način predstavi rezultate implementacije Strategije razvoja općine Jablanica tokom 2021. godine. Njegova svrha je, također, da pokrene sve bitne aktere na razmišljanje i doprinese boljem donošenju odluka o strateškim prioritetima i operativnim ciljevima u narednim godinama. U tom smislu, ovaj dokument sadrži pouke i preporuke za budući rad i predlaže mjere za poboljšanje procesa i rezultata implementacije Strategije.

Strategija lokalnog razvoja Općine Jablanica za period 2014.–2023. godina (revidirana za period 2019.-2023. godina), u daljem tekstu: Strategija, je ključni strateško-planski dokument Općine, koji podstiče rast i razvoj zajednice. Strategija je izrađena od strane Općinskog razvojnog tima u okviru Projekta integriranog lokalnog razvoja (ILDP), koji je zajednički projekat Švicarske vlade i Razvojnog programa Ujedinjenih nacija (UNDP), u toku 2014.godine.

U toku 2018. godine, nakon što je  istekao planski period sektorskih planova, proveden je proces revizije Strategije razvoja općine Jablanica za period 2019.-2023. godina.

Stupanjem na snagu novog normativno-pravnog okvira razvojnog planiranja ukazala se potreba usklađivanja i revidiranja strateškog dokumenta. U skladu s tim u općini Jablanica proveden je postupak izrade Strategije razvoja Općine Jablanica za period 2021.-2027. godina, što je obuhvatlo procese usklađivanja i revidiranja Strategije razvoja općine Jablanica.

Strategijom razvoja općine Jablanica se utvrđuju ciljevi i prioriteti razvoja, način njihovog ostvarivanja, finansijski i institucionalni okvir za provedbu, praćenje, evaluaciju i izvještavanje. 

Ovaj izvještaj odnosi se na implementaciju strateških, odnosno sektorskih, prioritetnih projekata u 2021. godini.

Nosilac izrade trogodišnjeg Plana implementacije (1+2) kao i izvještaja je Služba za lokalni ekonomski razvoj i investicije, finansije i trezor.

Izvještaj je pripremljen u saradnji sa predstavnicima svih unutrašnjih organizacionih jedinica Općine.

2. STRATEŠKI CILJEVI I PRIORITETI 
2.1. Vizija
Strategijom razvoja općine Jablanica za period 2014. – 2023. godine (revidirana za period 2019. – 2023. godina), definisana je sljedeća vizija: 

Mjesto trajne inspiracije humanosti, izvrsnosti u obradi kamena, bogatog kulturno-historijskog i prirodnog nasljeđa i prepoznatljive gastronomske ponude – mjesto gdje čarolije Neretve, sunca i kamena ožive ....
2.2.  Strateški ciljevi
Strategijom razvoja općine Jablanica 2014. – 2023. godina (revidirana za period 2019. – 2023. godina)  definisana su tri strateška cilja:
Strateški cilj (SC) 1. Razvijena privreda koja se temelji na izvrsnosti obrade kamena,  razvijenog  

                                    poduzetništva i  turizma

Strateški cilj (SC) 2. Poboljšan kvalitet života i sigurnost građana

Strateški cilj (SC) 3. Unaprijeđene komunalne usluge i održivo upravljanje prirodnim resursima

2.3.  Sektorski ciljevi
Strateški prioriteti za razvoj općine su: ekonomski razvoj, društveni razvoj i zaštita životne sredine. U okviru ovih sektora definisani su sljedeći ciljevi:

Ekonomski razvoj

Sektorski cilj 1.1. Razvijen sektor prerade i eksploatacije kamena i drugih mineralnih sirovina do 2023. g.
Sektorski cilj 1.2. Razvijeno poduzetništvo i sektor MSP do 2023.g.
Sektorski cilj 1.3. Razvijen turizam i poljoprivreda u službi turizma do 2023.g.                        

Društveni razvoj

Sektorski cilj 2.1. Do 2023.g. unaprijeđeni kulturni i sportsko-rekreativni sadržaji
Sektorski cilj 2.2. Unaprijeđena sigurnost građana i djece do 2023.g.

Sektorski cilj 2.3. Unaprijeđen pristup obrazovanju i socijalnoj zaštiti do 2023.g.

Sektorski cilj 2.4. Unaprijeđena efikasnost upravljanja lokalnim razovjem do 2023.g.
Sektor zaštite okoliša

Sektorski cilj 3.1. Smanjen negativan uticaj otpadnih voda i čvrstog otpada na okoliš do 2023. godine.

Sektorski cilj 3.2. Povećana energetska efikasnost javnih objekata do 2023. godine.
Sektorski cilj 3.3. Uređene javne površine i objekti do 2023. godine.

2.4. Ključni planirani prioriteti i fokusi za posmatrani godišnji period (2021. godina)
Ključni prioriteti ekonomskog sektora

U skladu sa definisanim sektorskim ciljevima, ključni prioriteti ekonomskog sektora za 2021. godinu bili su: stvaranje ambijenta za razvoj poduzetništva i poslovne infrastrukture opremanjem poslovne hale u poslovnoj zoni Unis – Gornja Kolonija, promocija poslovnih mogućnosti, realizacija programa poticaja i subvencioniranja MSP-a. Zatim korištenje prirodno-historijskih potencijala i razvijanje sektora turizma, jačanje kapaciteta lokalnih poljoprivrednih proizvođača. 
Ključni prioriteti društvenog sektora

U društvenom sektoru ključni prioriteti su: unapređenje kvalitete socijalne i zdravstvene zaštite, unapređenje sportske, te unaprijeđenje sigurnosti građana.
Ključni prioriteti sektora zaštite okoliša

Ključni prioriteti sektora zaštite okoliša u 2021. godini su: uređenje javnih površina i objekata i rješavanje pitanja odlaganja komunalnog otpada u užem gradskom području, te unapređenje vodovodne i kanalizacione infrastrukture.

2.5. Zbirni pregled prioritetnih projekata i okvir za njihovo finansiranje obuhvaćenih Planom implementacije 2021.-2023. godina

Za planski period 2021.-2023. godina planirana je realizacija 81 projekta/mjere.

Gledano po razvojnim sektorima za period 2021.-2023. godina, u ekonomskom sektoru planirana su 22 projekta, u društvenom sektoru 40 projekata, te u sektoru zaštite okoliša 19 projekata. 
Za realizaciju ovih projekata planirano je ukupno 10.223.400,00 KM. Od toga iz vlastitih izvora 3.685.400,00 KM, iz eksternih sredstava 6.538.000,00 KM. 
U nastavku je dat grafički prikaz strukture planiranih projekata po izvorima finansiranja i finansijskim parametrima po sektorima. 

Što se tiče izvora eksternog finansiranja, najznačajniji planirani izvori za period 2021.-2023. godine su: sredstva koja trebaju biti investirana po osnovu Ugovora o korištenju poslovnog objekta - višenamjenska hala u poslovnoj zoni Unis, potpisanog sa Absolute Group d.o.o. Travnik, sredstva od ulaganja u opremanje poslovnih prostora u sportskoj dvorani Jablanica, finansijska sredstva od JP Elektroprivreda BiH za projekat Obnova porušenog istorijskog mosta preko rijeke Neretve, te sredstva od Razvojne banke vijeća Evrope (CEB) namijenjena za izgradnju zgrade socijalnog stanovanja. Finansijska sredstva od UNDP-a (projekat ILDP), dodijeljena Općini Jablanica u 2020. godini kao nagrada za Općinu koja ima najbolju jedinicu za upravljanje razvojem (JURA), implementirana su u 2021. godini. 
Od eksternih finansijskih sredstava značajno je istaći sredstva od kantonalnih ministarstava sa kojima Općina Jablanica ima uspješnu saradnju na sufinansiranju projekata i to:
Ministarstvo poljoprivrede, šumarstva i vodoprivrede HNK obezbijedilo je finansijska sredstva u iznosu od 285.000,00 KM za realizaciju projekata: Rekonstrukcija vodovoda u naselju Donje Paprasko i Navodnjavanje Zlaćanskog polja.

Ministarstvo trgovine, turizma i zaštite okoliša HNK obezbijedilo je finansijska sredstva u iznosu od 60.000,00 KM za realizaciju projekata: Uređenje dijela putne infrastrukture za turističku destinaciju Tretište, Uređenje dijela putne infrastrukture Topalov Greb i Izgradnja šetnice sa vidikovcem na potezu kompleks Muzej „Bitka za ranjenike na Neretvi“ – Zip line – Sportska dvorana. Projekti će biti realizovani u 2022. godini.
U toku 2021. godine nastavljena je realizacija projekata na koje je Općina Jablanica aplicirala i koji su odobreni u prethodnim godinama, a to su sljedeći projekti:

· Projekat u okviru ILO EU4Business poziva – „Međuopćinskom saradnjom do bolje i inkluzivnije podrške startup-ima“. Ukupna vrijednost projekta je 321.750,00 KM. Od toga u Općini Jablanica implemetirano je  96.766,00 KM. Projekat je završen u 2021. godini.
· Projekat u okviru Interreg IPA Programa prekogranične saradnje Bosna i Hercegovina – Crna Gora – „Joint effort for 5% less waste/Zajednički napori za 5% manje otpada. Ukupna vrijednost projekta je 874.372,00 KM, od čega je na području Općine Jablanica realizovano 324.450,68 KM. Projekat je završen u 2021,. godini. 
· Projekat u okviru Interreg IPA Programa prekogranične saradnje Bosna i Hercegovina – Crna Gora – „Amusing museums/Zanimljivi muzeji“. Ukupna vrijednost projekta 690.295,00 KM, od čega je na području Općine Jablanica realizovano 343.398,76 KM.  I ovaj projekat završen je u 2021. godini;
· Projekat – „Promocija i valorizacija održivosti i očuvanja prirodne i kulturne baštine kao sredstava u razvoju na području Jadransko – jonskog područja koji je odobren u sklopu Javnog poziva EU Interreg Adrion. Ukupna vrijednost projekta 293.375,00 KM, od čega će se na području Općine Jablanica realizovati cca 60.000,00 KM.
· Projekat „Via Dinarica“, koji implementira i sufinansira Razvojni program Ujedinjenih nacija u Bosni i Hercegovini (UNDP BiH), uz finansijsku podršku Agencije Sjedinjenih Američkih Država za međunarodni razvoj (USAID BiH) i Agencije za razvojnu saradnju Republike Italije (AICS) u iznosu 90.620,00 KM – Uređenje turističkih kapaciteta i poboljšanje ponude na području Općine Jablanica. Projekat završen u 2021. godini.
U toku 2021. godine, Općina Jablanica je aplicirala na dostupne javne pozive (10 aplikacija). Neki od apliciranih projektnih prijedloga odobreni su u toku 2021. godine, a to su:

Program prekogranične saradnje BiH i Crne Gore

1. Zaštita od požara i prevencija

2. Kreativne industrije za zapošljavanje bez granica  - ukupna vrijednost projekta iznosi 455.000,00 EUR. Od tog u Općini Jablanica biće implementirano 213.612,31 EUR, od čega je iznos od 43.744,27 EUR učešće Općine Jablanica;
3. Podrška Evropske unije lokalnim partnerstvima za zapošljavanje- FAZA II (LEP II)- „Mentorstvom do sanžnijih lokalnih partnerstava za zapošljavanje“. Vrijednost projekta za Općinu Jablanica iznosi  140.000,00 KM. Općina Jablanica će sufinansirati projekat u iznosu od 23.050,00 KM;
4. Javni poziv za finansiranja kulturnih, obrazovnih, znanstvenih, zdravstvenih i ostalih programa i projekata od interesa za hrvatski narod u BiH iz sredstava Državnog proračuna Republike Hrvatske u 2021. godini –  projekat Rekonstrukcija zgrade osnovne škole  u MZ Slatina u iznosu od 92.442.29 kuna
5. Javni konkurs Fonda za zaštitu okoliša F BiH za dodjelu sredstava za realizaciju programa, projekata i sličnih aktivnosti iz područja zaštite okoliša za 2021. godinu – JK 2021 - projekat Hortikulturalno uređenje muzeja „Bitka za ranjenike na Neretvi“ Jablanica u iznosu od 18.000,00 KM
6. Projekat unapređenja efikasnosti lokalnih usluga u BiH (PIPLS projekat)

Kada govorimo o utrošku finansijskih sredstava, u periodu 2021.-2023. godina, planirano je najveći dio sredstava da se utroši u ekonomskom sektoru gdje su sadržani projekti Izgradnja i opremanja poslovnih zona i ulaganje u izgradnju turističke infrastrukture. Ukupna planirana vrijednost projekata u ekonomskom sektoru, u periodu 2021.-2023. godina, iznosi 5.140.400,00 KM, od čega iz budžeta 1.342.400,00 KM (25,76 %), a iz eksternih izvora 3.816.000,00 KM (74,24 %).

Značajna finansijska sredstva planirana su i u oblasti društvenog sektora i sektora zaštite okoliša.

3. PREGLED IMPLEMENTACIJE 

3.1.  Sažet osvrt na prethodni period implementacije (od početka realizacije strategije)

Strategija razvoja Općine Jablanica donesena je za period 2014.– 2023. godina. MiPRO metodologija predviđa reviziju strategije nakon pet godina provedbe. 
S obzirom na činjenicu da se 2018. godine završavao petogodišnji ciklus implementacije Strategije i da je istekao planski period sektorskih planova, proveden je proces srednjoročne evaluacije i revizije Strategije razvoja općine Jablanica. Na osnovu analize u toku procesa evaluacije, utvrđeno je da su strateške intervencije definisane u Strategiji usklađene sa potrebama lokalne zajednice, te da je postignut značajan napredak u tri od ukupno četiri sektorska fokusa. 
U procesu revizije strategije utvrđeno je da je najmanji broj projekata realizovan u sektoru ekonomskog razvoja, te je ovaj sektor prioritiziran za naredni period 2019.-2023. godina. 
Pored toga, u procesu revizije nastojalo se osigurati usklađenost do strateških ciljeva i fokusa kako bi implementirane strateške intervencije postigle značajan efekat na razvoj lokalne zajednice uz dostupna finansijska sredstava. 
Izvršena je izrada sektorskih planova za narednih pet godina, odnosno za period 2019.-2023. godina. Utvrđeni su novi programi, projekti i mjere i njihova primjena započela je u 2019. godini. 
U planu implementacije revidirane strategije razvoja planirana su  je ukupno  83 projekta/mjere za period  2019.-2023. godina. 

Ukupna očekivana ulaganja za realizaciju projekata revidiranog strateškog plana iznose 19.304.100,00 KM ili 3.860.820,00 KM prosječno godišnje. Od toga za realizaciju plana ekonomskog sektora planirano je 8.570.000,00 KM ili 1.714.000,00 KM u prosjeku godišnje. Za ralizaciju plana društvenog sektora planirano je 4.555.100,00 KM ili 911.820,00 KM prosječno godišnje, dok je za realizaciju sektorskog plana zaštite okoliša planirano  6.205.000,00 KM ili 1.241.000,00 KM prosječno godišnje.
U periodu od 2019.-2021. godine za realizaciju projekata iz plana implementacije uloženo je 14.511.222,50 KM, od čega 3.374.438,39 KM iz budžeta Općine Jablanica i 11.136.784,11 KM iz eksternih izvora. Za realizaciju projekata u ekonomskom sektoru uloženo je 10.527.773,13 KM, društvenog sektora 2.848.328,27 KM i realizaciju projekata zaštite okoliša 1.135.121,10 KM.
3.2. Pregled implementacije Strategije u izvještajnoj 2021. godini

U Planu implementacije strategije razvoja za 2021. godinu predviđena je implementacija 35 projekta/mjera. 

Od ukupnog broja planiranih projekata implementirano je ukupno  31 projekat/mjera, što je 88,57 % realizacije u odnosu na broj projekata iz plana implementacije. 
Implementiran je i značajan broj projekata (36 projekta) koji se ne nalaze u strategiji razvoja općine Jablanica, za koje su u budžetu Općine Jablanica obezbijeđena finansijska sredstva i isti doprinose ostvarenju sektorskih ciljeva. 
Ukupna vrijednost realizovanih projekata iz plana implementacije za 2021. godinu iznosi 2.516.591,11 KM, od čega 906.935,83 KM iz budžeta i 1.609.655,28 KM iz eksternih sredstava.

Tabela 1. Pregled planiranih naspram ostvarenih projekata u 2021. godini (svi sektori)
	UKUPNO SVI SEKTORI
	
	
	
	

	PREGLED (cijeli i djelimično realizirani projekti)
	Broj projekata
	Ukupno
	Iz budžeta
	Iz eksternih izvora

	PLANIRANO
	 
	 
	 
	 

	A. Ukupan broj planiranih projekata
	35
	       3.568.084,00 
	       1.160.400,00 
	          2.407.684,00 

	% struktura finansiranja od A
	 
	 
	32,52%
	67,48%

	U REALIZACIJI
	 
	 
	 
	 

	B. Ukupan broj  u cijelosti ili djelimično realiziranih projekata
	31
	       2.516.591,11 
	          906.935,83 
	          1.609.655,28 

	% u cijelosti ili djelimično realiziranih projekata (od A)
	88,57%
	70,53%
	 
	 

	% struktura (od B)
	 
	 
	36,04%
	63,96%

	C. Ukupan broj djelimično realiziranih projekata
	28
	       1.995.962,39 
	          861.307,11 
	          1.134.655,28 

	% djelimično realiziranih projekata (od A)
	80,00%
	55,94%
	 
	 

	% struktura (od C)
	 
	 
	43,15%
	56,85%

	D. Ukupan broj u cijelosti završenih projekata
	3
	          520.628,72 
	            45.628,72 
	             475.000,00 

	% djelimično realiziranih projekata (od A)
	8,57%
	14,59%
	 
	 

	% struktura (od D)
	 
	 
	8,76%
	91,24%


Tabela 2. Finansijska projekcija planiranih i ostvarenih projekata raspoređenih po sektorima 

                 na osnovu Plana implementacije
	
	

	2020
	Oblast
	Zbir finansijskih vrednosti projekata
	Struktura finansiranja realizovanih projekata

	
	
	Planirano
	Realizovano
	Budžet (%)
	Ostalo (%)

	
	Ekonomski razvoj
	   2.068.084,00 
	   1.382.931,05 
	24,60%
	75,40%

	
	Društveni razvoj
	   1.075.000,00 
	       885.953,20 
	36,68%
	63,32%

	
	Ekološki razvoj
	       425.000,00 
	       247.706,86 
	97,58%
	2,42%

	
	Ukupno
	   3.568.084,00 
	   2.516.591,11 
	36,04%
	63,96%

	
	% po planu implementacije
	 
	70,53%
	 
	 


Sektor ekonomskog razvoja
U ekonomskom sektoru u 2021. godini 12 projekata u cijelosti je ili djelimično realizovano. Za realizaciju ovih projekata planirano je 2.068.084,00 KM, od toga vrijednost realizovanih projekata u 2021. godini iznosi 1.382.931,05 KM ili 66,87 %. 
Najznačajniji projekti koji su realizovani u okviru ekonomskog sektora u 2021. godini su: Opremanje poslovne zone Unis – Gornja Kolonija, Poticaji za MSP-a općine i Subvencioniranje MSP, Obnova porušenog istorijskog mosta preko rijeke Neretve i Revitalizacija zgrade i platoa Muzeja “Bitka za ranjenike na Neretvi”, 
U toku 2021. godine izvedeni su radovi na tehničkoj pripremi poslovne hale u poslovnoj zoni Unis – Gornja Kolonija potrebni za pokretanje proizvodnje. Izvršena jeregistracija Poslovne jedinice za Jablanicu i započela obuka za 50 radnica.

Nastavljeno je sa izvođenjem radova na  rehabilitaciji porušenog istorijskog mosta preko rijeke Neretve Radovi su u završnoj fazi.
U toku 2021. godine nastavljena je ralizacija projekata započetih u ranijim godinama. U cilju podrške MSP-ima realizovan je projekat „Međuopćinskom saradnjom do bolje i inkluzivnije podrške startup-ima“. U okviru ovog projekta, u općini Jablanica, registrovano je 13 novih obrta. Za novoregistrovane obrte izvršena uplata doprinosa za vlasnike. 
U 2021. godini realizovan je i projekat Ulaganje u turističke kapacite koji se nalaze na bijeloj stazi Via Dinarica. Izgrađen je poligon za Zip Line, izvršena nabavka potrebna oprema i poligon predat na upravljanje preduzeću Visit Jablanica d.o.o. Jablanica.
U 2021. godini nastavljena je realizacija projekta Zanimljivi muzeji u okviru Interreg IPA Programa prekogranične saradnje Bosna i Hercegovina – Crna Gora. Izvršeno je opremanje i uređenje multimedijalne sale i suvenirnice muzeja Bitka za ranjenike na Neretvi. Projekat je završen u 2021. godini.
Izvođeni su i radovi na uređenju lokaliteta nekropole stećaka  Dugo polje – Risovac u okviru projekta Promocija i valorizacija održivosti i očuvanja prirodne i kulturne baštine kao sredstava u razvoju na području Jadransko – jonskog područja. 
Tabela 3. Pregled planiranih i ostvarenih projekata u ekonomskom sektoru u 2021. godini 
	PREGLED (cijeli i djelimično realizirani projekti)
	Broj projekata
	Ukupno
	Iz budžeta
	Iz eksternih izvora

	PLANIRANO
	 
	 
	 
	 

	A. Ukupan broj planiranih projekata
	13
	       2.068.084,00 
	          399.400,00 
	          1.668.684,00 

	% struktura finansiranja od A
	 
	 
	19,31%
	80,69%

	U REALIZACIJI
	 
	 
	 
	 

	B. Ukupan broj  u cijelosti ili djelimično realiziranih projekata
	12
	       1.382.931,05 
	          340.247,05 
	          1.042.684,00 

	% u cijelosti ili djelimično realiziranih projekata (od A)
	92,31%
	66,87%
	 
	 

	% struktura (od B)
	 
	 
	24,60%
	75,40%

	C. Ukupan broj djelimično realiziranih projekata
	12
	       1.382.931,05 
	          340.247,05 
	          1.042.684,00 

	% djelimično realiziranih projekata (od A)
	92,31%
	66,87%
	 
	 

	% struktura (od C)
	 
	 
	24,60%
	75,40%

	D. Ukupan broj u cijelosti završenih projekata
	0
	                         -   
	                         -   
	                            -   

	% djelimično realiziranih projekata (od A)
	0,00%
	0,00%
	 
	 

	% struktura (od D)
	 
	 
	#DIV/0!
	#DIV/0!


Društveni sektor
U okviru društvenog sektora planirano je 14 projekta, od toga 13 projekata realizovano je u cijelosti ili djelimično. Ukupna vrijednost planiranih projekata iznosi  1.075.000,00 KM, od toga 410.000,00 KM iz budžeta i 665.000,00 KM iz eksternih izvora finansiranja. Ukupna vrijednost realizovanih projekata je 885.953,20 KM ili 82,41%. 
Najvažniji projekti društvenog sektora koji su realizovani u toku 2021. godine su projekti na unaprijeđenju socijalne i zdravstvene zaštite stanovništva.
U toku 2021. godine nastavljena je realizacija projekta Jačanje kapacitete zaštite i spašavanja stanovništva i unapređenje zdravstvene zaštite u Domu zdravlja Jablanica. U okviru ovog projekta izvršena je nabavka sanitetskog vozila, medicinske opreme za sanitetsko vozilo, hematološkog i biohemijskog analizatora.
Završena je realizacija projekta izgradnje zgrade socijalnog stanovanja u okviru projekta „Zatvaranje kolektivnih centara i alternativnih smještaja putem obezbjeđenja javnih stambenih rješenja“ (CEB II). Zgrada je svečano otvorena i useljeno osam porodica.
U cilju obezbjeđenja kvalitetnije socijalne zaštite nastavljeno je sa realizacijom projekta Dnevni centar za djecu.
U toku 2021. godine nastavljena je realizacija projekata na unapređenju sportske infrastrukture. 
Realizovan je projekat instaliranja rasvjete na pomoćnom fudbalskom igralištu i izgrađena igrališta u naseljima Baćina i Jelačići.  

Realizovani su i projekti u oblasti jačanja kapaciteta zaštite i spašavanja kroz  unapređenje ekološke i sigurnosne kulture građana i sanacije ključne infrastrukture (sanacija klizišta i odrona).
Tabela 4. Pregled planiranih i ostvarenih projekata u društvenom sektoru u 2021. godini 
	PREGLED (cijeli i djelimično realizirani projekti)
	Broj projekata
	Ukupno
	Iz budžeta
	Iz eksternih izvora

	PLANIRANO
	 
	 
	 
	 

	A. Ukupan broj planiranih projekata
	14
	       1.075.000,00 
	          410.000,00 
	             665.000,00 

	% struktura finansiranja od A
	 
	 
	38,14%
	61,86%

	U REALIZACIJI
	 
	 
	 
	 

	B. Ukupan broj  u cijelosti ili djelimično realiziranih projekata
	13
	          885.953,20 
	          324.965,92 
	             560.987,28 

	% u cijelosti ili djelimično realiziranih projekata (od A)
	92,86%
	82,41%
	 
	 

	% struktura (od B)
	 
	 
	36,68%
	63,32%

	C. Ukupan broj djelimično realiziranih projekata
	10
	          365.324,48 
	          279.337,20 
	               85.987,28 

	% djelimično realiziranih projekata (od A)
	71,43%
	33,98%
	 
	 

	% struktura (od C)
	 
	 
	76,46%
	23,54%

	D. Ukupan broj u cijelosti završenih projekata
	3
	          520.628,72 
	            45.628,72 
	             475.000,00 

	% djelimično realiziranih projekata (od A)
	21,43%
	48,43%
	 
	 

	% struktura (od D)
	 
	 
	8,76%
	91,24%


Zaštita okoliša
U planu implementacije za 2021. godinu, u okviru sektora zaštite okoliša planirana je realizacija 8 projekata. Od ukupnog broja planiranih projekata, u toku 2020. godine, 7 projekata realizovano je u cijelosti ili djelimično.

Za realizaciju ovih projekata planirano je 425.000,00 KM. Vrijednost realiziranih projekata u 2021. godini iznosi 247.706,86 KM ili 58,28%. 

Najznačajniji projekti u oblasti zaštite okoliša su u oblasti uređenja putne infrastrukture i javnih površina.  U toku 2021. godine nastavljeno je sa realizacijom višegodišnjih projekata Uređenje javnih površina, parking prostora i dvorišta. 

Izrađena je projektna dokumentacija za Uređenje Trga Alije Izetbegovića. Instalirana rasvjetna tijela u gradskom parku. Realizovan je i projekat uređenje trotoara. 
U saradnji sa Ministarstvom poljoprivrede, šumarstva i vodoprivrede HNK, nastavljeno je sa realizacijom višegodišnjih projekata rekonstrukcije vodovodne mreže na području općine Jablanica. U oblasti unapređenja sistema upravljanja čvrstim otpadom realizovan je projekat prekogranične saradnje Bosna i Hercegovina – Crna Gora „Zajednički napori za 5% manje otpada“. U okviru projekta izrađen je i usvojen Plan upravljanja otpadom za period 2021.-2025. godina, te organizovane  vannastavne aktivnosti za djecu iz osnovne škole, edukativne radionice  i kampanje.
Tabela 5. Pregled planiranih i ostvarenih projekata u sektoru zaštite okoliša u 2021. godini 
	PREGLED (cijeli i djelimično realizirani projekti)
	Broj projekata
	Ukupno
	Iz budžeta
	Iz eksternih izvora

	PLANIRANO
	 
	 
	 
	 

	A. Ukupan broj planiranih projekata
	8
	          425.000,00 
	          351.000,00 
	               74.000,00 

	% struktura finansiranja od A
	 
	 
	82,59%
	17,41%

	U REALIZACIJI
	 
	 
	 
	 

	B. Ukupan broj  u cijelosti ili djelimično realiziranih projekata
	6
	          247.706,86 
	          241.722,86 
	                 5.984,00 

	% u cijelosti ili djelimično realiziranih projekata (od A)
	75,00%
	58,28%
	 
	 

	% struktura (od B)
	 
	 
	97,58%
	2,42%

	C. Ukupan broj djelimično realiziranih projekata
	6
	          247.706,86 
	          241.722,86 
	                 5.984,00 

	% djelimično realiziranih projekata (od A)
	75,00%
	58,28%
	 
	 

	% struktura (od C)
	 
	 
	97,58%
	2,42%

	D. Ukupan broj u cijelosti završenih projekata
	0
	                         -   
	                         -   
	                            -   

	% djelimično realiziranih projekata (od A)
	0,00%
	0,00%
	 
	 

	% struktura (od D)
	 
	 
	#DIV/0!
	#DIV/0!


3.3  Ključni rezultati i ostvareni progres

Na osnovu svih prikupljenih i obrađenih podataka o implementaciji projekata, u izvještajnom periodu, može se zaključiti da se godišnji rezultati rada u ekonomskom sektoru,  ogledaju u realizaciji projekata koji bi trebali biti projekti generatori i pokretači ekonomskih aktivnosti u narednom periodu.
U sektoru društvenog razvoja rezultati rada ogledaju se u poboljšanju i unapređenju kvalitete socijalne i zdravstvene zaštite, unapređenju sportske i kulturne infrastrukture.
Ključni rezultati i ostvaren progres u sektoru zaštite okoliša u 2021. godini ostvareni su na polju uređenja javnih površina i objekata, unaprijeđenju sistema odvodnje otpadnih voda i upravljanja otpadom.
U revidiranoj strategiji sektorski planovi utvrđeni su za period 2019.-2023. Ostvarenje sektorskih ciljeva planirano je za period  do 2023. godine. 
Dakle,  2021. godina je treća godina implementacije planiranih projekta, koji doprinose ostvarenju sektorskih ciljeva. S obzirom na činjenicu da smo u 2020. i 2021. godini imali stanje pandemije izazvano pojavom SARS-CoV-2 nije ostvaren očekivani progres i ostvarenje sektorskih ciljeva kako je to planirano.
Međutim, evidentno je da je ostvaren određeni napredak i u nastavku ćemo detaljnije prikazati ostvarenja rezultata po sektorskim ciljevima, za svaki pojedinačno, kao i za one sektorske ciljeve koji nisu imali progresa u odnosu na zadane indikatore

Ekonomski razvoj
Sektorski cilj 1.1. Razvijen sektor prerade i eksploatacije kamena i drugih mineralnih sirovina do 2023. g.
1. Jačanje kapaciteta poslovnog inkubatora i klastera kamena – Usluge inkubatora koristilo 7 korisnika. 
Realizacija ostalih projekata koji doprinose ostvarenju sektorskog nije bila planirana u 2021. godini. 
Sektorski cilj 1.2. Razvijeno poduzetništvo i sektor MSP do 2023.g.

1. Izgradnja i opremanje poslovnih zona  – u poslovnoj zoni Unis – Gornja Kolonija Izvedeni radovi na opremanju poslovne hale potrebni za pokretanje proizvodnje. Izvršena registracija Poslovne jedinice za Jablanicu. U toku je  obuka za 50 radnica;

2. Mjera Poticaji za MSP  - U sektoru MSP kreirano 35 novih radnih mjesta. Postojala je mogućnost za kreiranje još 11 novih radnih mjesta po osnovu prijava na javni poziv. Međutim, nije bilo dovoljno finansijskih sredstava za odobravanje svih aplikacija;
3. Mjera: Subvencioniranje MSP – Kroz program subvencioniranja privrednih subjekata podržana 32 privredna subjekta, od toga 8 novoosnovanih;

4. „Međuopćinskom saradnjom do bolje i inkluzivnije podrške startup-ima“ –  nastavak projekta iz 2020. godine – uplata doprinosa za vlasnike registrovanih 13 novih obrta;
Sektorski cilj 1.3. Razvijen turizam i poljoprivreda u službi turizma do 2023.g. 

1. Ulaganje u turističke kapacitete koji se nalaze na Bijeloj stazi Via Dinarica – realizovan projekat uspostava poligona za Zip line (izgrađen poligon, izvršena nabavka opreme, obučeno osoblje i predat na korištenje);
2. Obnova porušenog istorijskog mosta preko rijeke Neretve – izvedeni radovi na rehabilitaciji porušenog mosta;
3. Revitalizacija zgrade i platoa Muzeja “Bitka za ranjenike na Neretvi” – U okviru projekta Zanimljivi muzeji izvršeno opremanje i uređenje multimedijalne sale i suvenirnice muzeja Bitka za ranjenike na Neretvi, izvršena nabavka opreme;
4. Uređenje kulturno-historijskog lokaliteta Lokve – ugovoreni radovi na uređenju spomen sobe;
U okviru Programa razvoja poljoprivrede u funkciji turizma realizovani su sljedeći projekti:
1. Izrada sistema za navodnjavanje poljoprivrednih površina – Ugovor nije realizovan, došlo je sporazumnog raskida ugovora zbog nemogućnosti realizacije projekta;
2. Poticaj za proizvodnju i otkup jagodičastog i bobičastog voća – u saradnji sa Muslim Aid i ASB organizacijom, kroz projekat sufinansiranja,  izvršena nabavka 28 plastenika;
Društveni razvoj

Sektorski cilj 2.1: Do 2023.g. unaprijeđeni kulturni i sportsko-rekreativni sadržaji
1. RockMaraton DemoFest – održan festival PYAF! RockMarathon DemoFest; 
2. Obilježavanje historijskih datuma - Organizovano obilježavanje 78-e godišnjice Bitke na Neretvi i posjete historijskim mjestima u skladu sa planom obilježavanja historijskih datuma i prepurečene epidemiološke mjere zaštite;
3. Izgradnja pomoćnog stadiona za fudbal – završetak radova na instaliranju rasvjete na pomoćnom igralištu.
Sektorski cilj 2.2: Unaprijeđena sigurnost građana i djece do 2023.g.
 Program sanacije ključne infrastrukture
1. Izradnja vatrogasnog doma – I faza – izrađena projektna dokumentacija za Vatrogasni dom;

2. Zaštita škarpe lokalne saobraćajnice u naselju Lug –  završetak projekta započetog u 2020. godini; 
Sektorski cilj 2.3: Unaprijeđen pristup obrazovanju i socijalnoj zaštiti do 2023.g.
1. Uspostava dnevnog centra za djecu – usluge Dnevnog centra svakodnevno koristilo 30-oro djece;
2. Izgradnja asfaltnog pristupa zgradi socijalnog stanovanja - put do harema Jasen, izgrađena pristupna saobraćajnica do zgrade socijalnog stanovanja – nastavak započetog projekta;
3. Izgradnja zgrade socijalnog stanovanja – završen projekat izgradnje zgrade socijalnog stanovanja. Izvršena dodjela stanova za 8 porodica. 
4. Podrška porodicama za novorođenčad – u 2021. godini jednokratna novčana pomoć isplaćena za 81 porodilju. Jednokratnu novčanu pomoć za asistiranu reprodukciju - potpomognutu oplodnju koristilo je 5 parova.
5. Jačanje kapaciteta zaštite i spašavanja stanovništva i unapređenje zdravstvene zaštite u Domu zdravlja Jablanica – nabavljeno sanitetsko vozilo, hematološki analizator, pacijent-monitor za praćenje vitalnih funkcija pacijenta, defibrilator, 3-kanalni prenosni EKG aparat i aspiraciona pumpa. 
Sektorski cilj 2.4: Unaprijeđena efikasnost upravljanja lokalnim razvojem do 2023.g

U toku 2021. godine realizovani su sljedeći projekti koji doprinose ostvarenju ovog sektorskog cilja:

1. Razvijene MZ - u II fazi projekta „Jačanje uloge mjesnih zajednica u Bosni i Hercegovini“ održani treninzi za  predstavnike MZ Jablanica I, Jablanica II, MZ Lug, MZ Donja Jablanica i MZ Doljani. Nabavljena računarska oprema za potrebe MZ Lug i MZ Jablanica I.
2. Jačanje kapaciteta žena u liderstvu  - održana radionica "Socio-ekonomsko jačanje položaja žene"  u okviru projekta "Žene kao pokretači razvoja ruralnog turizma" 
Sektor zaštite okoliša
Sektorski cilj 3.1: Smanjen negativan uticaj otpadnih voda i čvrstog otpada na okoliš do 2023. g.
1. Izrada Glavnog  projekta kanalizacione mreže koja gravitira uređaju za prečišćavanje otpadnih voda na Šljunkari – aktivnosti na izradi u toku;
2. Izgradnja podzemnih kontejnerskih mjesta – uređene tri lokacije oko podzemnih kontejnera, aktivnosti na završetku projekta prekogranične saradnje - „Zajednički napori za 5% manje otpada.
Sektorski cilj 3.2: Povećana energetska efikasnost javnih objekata do 2023. g.
1. Utopljavanje javnih objekata – na područnoj školi Slatina izvršena zamjena prozora.
Sektorski cilj 3.3: Uređene javne površine i objekti do 2023.g.
1. Uređenje trotoara, parking prostora i dvorišta – Realizovan projekat rekonstrukcije ulice Doljanka,  izvršena popravka kamenih ploča na trotoarima u užem gradskom području, izgrađeno igralište na platou UNIS-a;
2. Uređenje gradskog parka – instaliranje rasvjete u gradskom parku;
3. „Rekonstrukcija“ postojećih i uspostava novih drvoreda – vođene aktivnosti na potkresavanju grana i uređenju drvoreda. 
2.4.  Vertikalna  i horizontalna usklađenost i međusobni uticaj sektorskih projekata

Budžet općine Jablanica za 2021. godinu iznosio je 9.995.000,00 KM (izvršenje Budžeta 10.074.640,45 KM). S obzirom da iz vlastitih sredstava nismo bili u mogućnosti finansirati određene projekte, koji bi pomogli razvoju lokalne zajednice, za njihovu realizaciju planirana su finansijska sredstva iz eksternih izvora.

Implementacija projekata, čije finansiranje je planirano iz drugih izvora, uslovljena je mogućnošću osiguranja finansijskih sredstava od viših nivoa vlasti ili međunarodnih donatora i organizacija. 
Ukupna vrijednost implementiranih projekata u 2021. godini je 2.516.591,11 KM ili 70,53% u odnosu na planirano. Od ukupne vrijednosti realizovanih projekata 906.935,83 KM obezbijeđeno je iz budžeta Općine Jablanica i 1.609.655,28 KM iz eksternih sredstava.
Pored činjenice da nisu implementirani svi planirani projekti, dio realizovanih projekata, u širem smislu ima i određeni međusektorski uticaj. To su prije svega projekti:  

· Jačanje kapaciteta poslovnog inkubatora i klastera kamena

· Razvijene MZ
· Izgradnja asfaltnog pristupa zgradi socijalnog stanovanja – put do harema Jasen;
· Uređenje trotoara, parking prostora i dvorišta.
Tokom 2021. godine implementirana su i 36 projekata koji nisu planirani u strategiji razvoja Općine Jablanica ali njihova implementacija, na određeni način, doprinosi ostvarenju sektorskih ciljeva. To su projekti:

1. Podrška tradicionalnoj poljoprivrednoj proizvodnji i podrška projektu HELP

2. Školarine i stipendije đacima i studentima

3. Podrška pružanju specijalističkih usluga u DZ Jablanica

4. Podrška sugrađanima (hemodijaliza) za obezbjeđenje medikamenata

5. Podrška novčana sugrađanima za prevoz djece sa autizmom
6. Nabavka udžbenika za učenike O.Š. od I-IX
7. Subvencije za zapošljavanje invalidnih osoba
8. Subvencija za zapošljavanje pripravnika i volontera 
9. Subvencije JU, JP i dr. za podršku uplate doprinosa za lica sa VSS 
10. Veslački maraton i prateće manifestacije

11. Podrška paraplegičarima
12. Subvencije za uplatu markica ZZO za socijalno ugrožene
13. Planiranje, izgradnja i rekonstrukcija društvenih prostorija, sportskih i dječijih igrališta

14. Rekonstrukcija školskih i drugih objekata - sufinansiranje
15. Projekti Muzeja i dr. JU I JP čiji je osnivač Općina – sufinansiranje

16. Ulaganje u sanaciju cesta
17. Rekonstrukcija vodovodne i kanalizacione mreže gradski vodovod

18. Rekonstrukcija lokalnih vodovoda (Slatina, Doljani, Zlate)

19. Tekući transferi za sufinansiranje EU projekata, projekata viših nivoa vlasti i NVO

20. Subvencija privrednim subjektima projekat EU ILO-Start-up (doprinosi)

21. Izrada i revizija projekata i nadzor
22. Nabavka zemljišta (Zlate i dr.)

23. Obilježavanje naseljenih mjesta, ulica i dr – sufinansiranje

24. Ostala uređenja zemljišta

25. Uređenje puta i rasvjete u podružnici Risovac
26. Uređenje puteva u MZ Doljani 
27. Uređenje puteva u MZ Mirke

28. Uređenje i sanacija puteva u MZ Ostrožac

29. Uređenje puta u MZ Donja Jablanica – put prema Polju - sufinansiranje
30. Uređenje puta u Podružnici Krstac

31. Uređenje puteva u MZ (građevinski materijal)

32. Proširenje javne rasvjete na hidroakumulaciona područja
33. Sanacija divljih deponija na području općine Jablanica

34. Uređenje plaža na području Jablaničkog jezera, korito rijeke Neretve, Šanica i druge plaže

35. Projekti civilne zaštite
36. Ulaganje u opremu Općine

3.5 Institucionalni kapaciteti općinske uprave i saradnja sa bitnim akterima
Generalne nadležnosti za funkcije upravljanja lokalnim razvojem su pozicionirane u okviru Službe za lokalni ekonomski razvoj i investicije, finansije i trezor. 

Uspostavljanjem Službe za upravljanje razvojem ista je preuzela glavnu ulogu i koordinaciju operacionalizacije Strategije i sistemskog upravljanja razvojem što je i uređeno kalendarom ključnih aktivnosti JURA-e kao i usvojenim pravilnikom o PPVI proceduri. 

Praćenje implementacije projekata i implementacije integrirane strategije razvoja općine se radi korištenjem alata APIS dostavljenog od strane ILDP-a/ UNDP-a.

U Službi za lokalni ekonomski razvoj, investicije, finansije i trezor je uposlen Stručni savjetnik za razvoj i vođenje centralnog registra koji vodi centralnu bazu podataka i popunjava, uz pomoć ostalih službi, i brine o redovnom ažuriranju podataka o toku realizacije projekata koje implementiraju sve službe u općini.

U svim službama općine Jablanica su određeni službenici koji su zaduženi za implementaciju projekata i koji sarađuju sa Stručnim savjetnikom za prikupljanje eksternih finansijskih sredstava i pripremu projektnih prijedloga na poslovima praćenja implementacije projekata. Mjesto stručnog savjetnika upražnjeno je duže od godinu dana.
Zadatak ovih službenika je i implementacija strategije razvoja, praćenje, izvještavanje, izrada godišnjih akcionih planova, te ažuriranju strategije, izradi sveobuhvatne baze podataka u svrhu strateškog planiranja, praćenja i ocjenjivanja progresa. Također, ovi službenici rade na izradi, implementaciji i upravljanju projektima, praćenju odgovarajućih izvora finansiranja, informisanju lokalnih socio-ekonomskih partnera o izvorima finansiranja, itd.
Projekat integriranog lokalnog razvoja (ILDP) pruža podršku partnerskim jedinicama lokalne samouprave u planiranju i upravljanju razvojem. Jedna od aktivnosti ILDP-a je i procjena kapaciteta partnerskih općina i gradova u provođenju procesa za strateško planiranje i upravljanje lokalnim razvojem. 
Općina Jablanica je u 2018. i 2019. godini imala najbolji sistem za planiranje i upravljanje razvojem i najbolju jedinicu za upravljanje loklanim razvojem (JURA), te ostvarila pravo na dodjelu novčanih nagrada kao odavanja priznanja jedinicama lokalne samouprave koje pokazuju najbolje rezultate u sistemskom upravljanju razvojem.
Neophodno je u narednom periodu raditi na jačanu kapaciteta osoblja u JURA i općinskim službama koje je usko povezano sa implementacijom Strategije razvoja općine Jablanica. Također, potrebno je unaprijediti koordinaciju kod planiranja projekata.

3. KLJUČNI MAKROEKONOMSKI POKAZATELJI

Općina Jablanica spada u red manjih općina u Federaciji BiH, kako po teritoriji (301 km2) tako i po broju stanovnika (9.517 stanovnika¹ na dan 30.06.2021. godine), od čega radno sposobnog stanovništva je 6.567 stanovnika². 
Prema podacima Porezne uprve Federacije BiH, na dan 31.12.2021. godine, broj zaposlenih osoba sa prebivalištem u Jablanici bio je 2.535 osoba. Broj zaposlenih kod poslodavaca sa sjedištem na području općine Jablanica, bez obzira na prebivalište osiguranika, je 1.970 osoba.

	
	
	
	
	


Izgradnjom poslovnih hala i potpisivanjem ugovora o korištenju višenamjenske hale u poslovnoj zoni Unis – Gornja Kolonija stvorene su pretpostavke zaotvaranje novih 150 radnih mjesta. Trenutno je u poslovnoj hali, u program obuke,  uključeno  50 radnika. 
Realizacijom projekata poticaja MSP i subvencioniranjem privrednih subjekat na području općine Jablanica za MSP stvorene su pretpostavke za zapošljavanje i samozapošljavanje 35 novih radnika.  Unaprijeđena je turistička infrastruktura i obogaćena turistička ponuda čime su stvorene pretpostavke za razvoj turizma u općini Jablanica. U poslovnom dijelu sportske dvorane opremanjem novih poslovnih protora stvorene su pretpostavke za novo zapošljavanje.
Iz svega naprijed navedenog može se zaključiti da su u 2021. godini realizovani projekti koji bi trebali biti generator i pokretači ekonomskih aktivnosti u narednom periodu. 

4. ZAKLJUČCI I PREPORUKE 
Realizacija strategije razvoja u 2021. godini može se ocijeniti kao srednje uspješna, što pokazuje procenat ostvarenja. Ukupna finansijska realizacija strategije razvoja Općine Jablanica za 2021. godinu ostvarena je sa 70,53%. Posmatrano kroz realizaciju broja projekata procenat ostvarenja u odnosu na ukupan broj planiranih projekata, u izvještajnom periodu, iznosi 88,57 %. 

Što se tiče institucionalnih kapaciteta za efikasnije upravljanje razvojem može se reći da u toku 2021. godine isti nisu unaprijeđeni. Ovo se prije svega odnosi na stanje Službe za lokalni ekonomski razvoj i investicije, finansije i trezor. Još uvijek nije popunjeno upražnjeno radno mjesto Stručnog savjetnika za prikupljanje  eksternih finansijskih sredstava i pripremu projektnih prijedloga.
U domenu zapažanja o ostvarenom kvalitetu sistemskog upravljanja razvojem bitno je naglasiti:
· plan implementacije za period 2021.-2023. godinu pripremljen u skladu sa kalendarom aktivnosti (te je korišten kao jedan od osnovnih ulaznih dokumenata tokom izrade općinskog budžeta i ostalih programskih dokumenata);
· godišnji planovi rada službi/odjeljenja su pripremljeni u skladu sa kalendarom aktivnosti. Izvještaji o realizaciji planova službi/odjeljenja su redovno razmatrani i korišteni za pripremu korektivnih mjera;
· aktivnosti u pogledu izgradnje mehanizama saradnje sa privatnim sektorom vođene su kroz rad Vijeća za konkurentnost. U domenu jačanja javno-privatnog dijaloga ostvareno je uključivanje privatnog sektora u implementaciju projekata ekonomskog razvoja
· proces vrednovanja (srednjoročna evaluacija) strategije razvoja proveden u skladu sa planiranom dinamikom vrednovanja i praćenja Integralne strategije razvoja čiji rezultati su predstavljali ulazne informacije neophodne za provođenje kvalitetne revizije Strategije razvoja
· proces prilagođavanja stategije razvoja općine Jablanica za period 2021.-2027. godine proveden u skladu sa Zakonom o razvojnom planiranju i upravljanju razvojem u Federaciji Bosne i Hercegovine i Uredbom o izradi strateških dokumenata u Federaciji Bosne i Hercegovine
U narednom planskom ciklusu posebnu pažnju je potrebno posvetiti:

· Identificirati prioritete u okviru plana implementacije;

· Popuniti upražnjeno mjesto Stručnog savjetnika za prikupljanje  eksternih finansijskih sredstava i pripremu projektnih prijedloga i jačati kapacitete Općine za apliciranje na javne pozive i upravljanje projektima kako bi se ojačala funkcija razrade projekata;
· Raditi na unaprijeđenju saradnje sa privrednim sektorom s ciljem praćenja, mjerenja i vrednovanja uticaja investicija poslovnog sektora na implementaciju strategije.
5. ANEKSI

- Plan implementacije za 2021. godinu

- Okvirni plan implementacije za period 2021. -2023. godine

